
محترم نیوز ایڈیٹر/ اسٹاف رپورٹر
حیدرآباد (اسٹاف رپورٹر) دریائے سندھ پر ڈیموں اور بیراجوں کے متاثرین کی ایک بڑی تعداد نے مزید ڈیموں اور بیراجوں کی مخالفت کرتے ہوئے وفاقی حکومت سمیت صوبائی حکومت سے مطالبہ کیا ہے کہ دریائے سندھ کو انسان ذات کے حقوق کی حیثیت دیکر آزاد بہاؤ اور آگے بڑھنے کا حق دیا جائے۔ یہ مطالبہ گذشتہ روز 14 مارچ- دریاؤں کے عالمی دن کے موقع پر پاکستان فشر فوک فورم کی طرف سے شہباز بلڈنگ حیدرآباد سے پریس کلب حیدرآباد تک نکالی جانے والی ریلی میں کیا گیا۔ ریلی میں سینکڑوں لوگوں سمیت بڑی تعداد میں عورتوں نے شرکت کی۔ اس موقع پر شرکاء کے ہاتھوں میں بینر اور پلے کارڈ تھے، جن پر "ڈیم نامنظور، دریائے سندھ کہ انسان ذات کی حیثیت کا حق دو" سمیت دیگر نعرے درج تھے۔ ریلی کے قائدین جن میں پانی ماہرین و ماحولیات ماہرین، سول سوسائٹی کے نمائندوں سمیت متاثرہ لوگوں نے وفاقی حکومت سمیت سندھ حکومت سے مطالبہ کیا کہ دریائے سندھ اور انڈس ڈیلٹا کو انسان ذات کے حقوق دیکر محفوظ کیا جائے اور اس سلسلے میں آئینی ترمیم بھی کی جائے۔ اس موقع پر پاکستان فشر فوک فورم کے مرکزی چیئرمین محمد علی شاہ نے کہا کہ وہ دریائے سندھ پر تعمیر تمام ڈیموں اور بیراجوں کیخلاف ہیں، پھر چاہے انہیں جو بھی نام دیا جائے۔ انہوں نے کہا کہ دنیا میں زیر آبادی 30 سے 40 فی صد زمین ڈیموں کے پانی کے ذریعے آباد ہوتی ہے، جبکہ باقی زمین دیگر ذرائع سے آباد ہوتی ہے۔ اسی طرح خوراک کا 12 سے 16 فی صد حصہ ڈیموں کی وجہ سے حاصل ہوتا ہے، اس کے علاوہ خوراک کے وسائل مختلف ہیں، جبکہ ڈیموں کی تعمیر کی وجہ سے لاکھوں لوگ متاثر ہوتے ہیں، ڈیم دریاؤں کے آزاد بہاؤ کو روکتے ہیں اور ان کی ماحولیات خراب ہوتی ہے۔ انہوں نے کہا کہ دنیا بھر میں مقامی لوگوں کا مطالبہ ہے کہ دریاؤں کو انسان ذات کی حیثیت کے حقوق مہیا کیے جائیں۔ انہوں نے مطالبہ کیا کہ دریائے سندھ کو انسان ذات جیسے حقوق دیکر اسے اسمبلی میں نمائندگی کی جائے، جہاں مقامی لوگ اس کے حقوق کی وکالت کریں گے۔ انہوں نے کہا کہ پاکستان فشر فوک فورم عوامی شعور اجاگر کر رہا ہے تاکہ دریاؤں کے حقوق، دریائے سندھ کیلئے انسان ذات کے حق، پانی کی شدید قلت، جھیلوں پر غیرقانونی قبضوں، انڈس ڈیلٹا کی تباہی اور ڈیموں کے ذریعے دریاؤں کے رخ تبدیل کرنے جیسے معاملات کہ نمایاں کیا جاسکے۔ ریلی کے شرکاء سے پاکستان فشر فوک فورم کے جنرل سیکریٹری غلام مصطفیٰ میرانی نے کہا کہ دنیا کے ترقی یافتہ ممالک میں ڈیموں کو مسمار کیا جارہا ہے، کیونکہ وہ ماحولیات کو نقصان پہنچا رہے ہیں، جبکہ اس کے برعکس ہمارے ملک میں دن بہ دن نئے ڈیم تعمیر کرنے کی باتیں کی جاتیں ہیں۔ انہوں نے کہا کہ فطرت اور دریائے سندھ کو انسان ذات کے حقوق فراہم کرنے کی بات کوئی نئی نہیں ہے۔ انہوں نے کہا کہ نیوزیلینڈ، ایکوڈور، کولمبیا، بنگلادیش اور امریکہ کچھ ایسے ممالک ہیں جن میں دریاؤں کو انسان ذات کے حقوق فراہم کئے گئے ہیں۔ ریلی سے  ماحولیات کے ماہرناصر پنہور، انجنیرعبدالرزاق عمرانی، فشرفوک فورم کے رہنما نورمحمد تھہیمور، پنہل ساریو اور یاسمین شاہ نے بھی خطاب کیا۔

خطاب کرتے ہوئے مقررین نے کہا کہ بدقسمتی سے ماحولیاتی معاملات کی انتظامیہ نے پانی اور انسانوں کی ترقی کے معاملات پر ریاستی پالیسیوں کو تحفظ فراہم کیا ہے، جس کے تحت ڈیموں اور بیراجوں کی تعمیر کا عمل جاری ہے اور اس وقت کوئلے کی کانوں کی کھدائی کو آگے بڑھایا جارہا ہے۔ انہوں نے کہا کہ ماحولیات کے قوانین پر کسی بھی قسم کا عمل نہیں ہورہا۔ آئین زندگی کے حقوق کو تو مانتا ہے مگر اس میں گذر بسر کے حقوق کا ذکر نہیں ہے۔ باوجود اس کے کہ زراعت اور صنعتوں کے استعمال کیلئے پانی کے کم استعمال کو ٹیکنالوجی کے ذریعے ممکن بنایا جاسکتا ہے، لیکن وفاقی حکومت اور پانی بیوروکریسی مزید ڈیموں کی تعمیر کے عمل پر اڑ گئے ہیں۔ انہوں نے کہا کہ زندھ دریاؤں اور سمندر کو اس سوچ کہ انہیں انسان ذات کے حقوق مہیا کئے جائیں، ضرورت ہے کہ ان معاملات پر قانون سازی کی جائے اور اسے عدالت کے ذریعے تحفظ فراہم کیا جائے۔
پاکستان فشر فوک فورم سمجھتا ہے کہ جب تک ہم دریائے سندھ اور انڈس ڈیلٹا کہ انسان ذات کے بنیادی حقوق جو شہریوں کو حاصل ہیں مہیا نہیں کرتے تب تک انڈس ڈیلٹا کی بحالی ممکن نہیں ہوسکتی، ہمیں ان کے زندھ رہنے، سلامت رہنے اور مسکرانے جیسے حقوق کو تسلیم کرنا ہوگا۔

